Corta tli primiero oquejcuelo

SAN PIERO

Naja nePiero, que necaca
netlateotitlantle de
Jesucristo. Nemiechejcuelfea
ini corta para nemejua tli
Deus onemiechixpejpenque, tli
nencuasemantecate bejca de
nemopuieblo, hua 6x6 nencate
pa inu estados de Ponto, Galacia,
Capadocia, Asia, hua Bitinia.
2Deus onemiechixomatque antes
de cuoc nentlocantene, hua
ejqueu onemiechixpejpenque, hua
tieEspiritu onemiechyectelejque.
Hua ejqueu nentieneltocaque
Jesucristo hua por tieyesojtzi
onemiechchepdjque.
Tiefavur Deus hua
neyulsiebelestle ma momeyaquelico
ca nemejua.

Nemochealestle tli ayec tlames

3Ma tetieyectieniehuaco
Deus tieTajtzi de toTl6catzintle
Jesucristo. Por tiemeyac tloocolteles
yejuatzi otiechchihualtejque para
tetlocatque ocsajpa. Ejqueu cuale
tecpeasque sente nemochealestle
tli abele tlames, porque

oyulebihuac Jesucristo de intzdlo
mimejque. “Hua 6x6 nemiechchea
ompa elfecac inu sosantle tli
nemohuoxcatisque, tli abele palone
nimpor abele mepetzoneloa nimpor
abele peline, tli ompa momalfejteca.
5Pues Deus nemiechmalfiluteca
nemejua, porque nemoneltoca.
Ejqueu, yejuatzi iloac listo
para tiechejtetisque ipan
soldltimo tunale quiene
nemiechmoquextisque.

6Por inu noso nemejua
nenpoctecate lalebes, mosque beles
conbenierebe que por quiesque
tiempo nenquesufrirojtecate
meyac sosantle. “Porque
nemoneltoqueles icaca quieme oro
tli giente quetlodlea ipa tletzintle
para quejtasque tlo nochaja oro
icaca. Hua nemoneltoqueles,
que cache balierebe que inu
oro tli cuale polebes, nuyejque
conbenierebe ma moproboro. Pos
nemoneltoqueles moprobdroa por
inu sosantle tli nenquesufrirojtecate
para ma niese que cuale icaca.
Ejqueu“giente tiechamohuasque hua

* 1.7 Cuale nuyejque motradusirus: “nemiechchamdhuasque hua nemiechyectieniehuasque cudc

hualiloas Jesucristo”.

tieyectieniehuasque Jesucristo cudc
hualiloas. 8Nemejua nentietlasojtla
mosque ayec nentieijtaque, hua
nemoneltoca tieca. Por inu,
mosque 0X0 amo nentieyejta, pero
nenpajpajpoque lalebes, hasta

que abele nenquepoa ca tlajtulme
de inu pajpoquelestle, porque

ica quieme inu pajpoquelestle tli
icaca ompa tlaniextelestle. 9Hua

de inu maniera nenquepea inu
nemoquextelestle de nemodlma,
pues para inu nemoneltoca.
10Desde pa nieca tiempo inu
tlayulepantejque oquepoaya por
tietlajtultzi Deus quiene Deus
quechihualusquea tiefavur ca
tejua. Yejua tlayulepantejque
oquepensorodya hua oquetiemodya
lalebes para casojcomatesque

inu nemoquextelestle.
110quenejnequeya quematesque
ipa tlin tiempo o noso tlin

tunale mochihuasquea inu

sosantle tli tieEspiritu de Cristo
quenmachestilodya. Pues yejuatzi
oquenpubelilodya desde pa

nieca tiempo de quiene Cristo
quesufrirurusquea tlimach, hua

de quiene sotiepa quepealusquea
tietlaniexteles. 12Hua Deus
quenmejtetejque que inu sosantle
amo uyesquidya para yejua tlocamo
cache uyesquea para tejua. Hua
0x0 ye nenquemate de inu sésantle.
Nemiechmachestejque inu niecate
tli tlanunutzque de inu cuale
tlamachestlestle. Yejua tlanunutzaya
ca tiechecohuales Espiritu Sonto
0que Deus tiehualtitlanuc desde
ompa elfecac. Hasta inu 6ngeles
quenejneque queyequejtasque cuale
ini nonca sosantle.

1 Piero 1

Ma teyeco teyecteque ipa
noche tli tecchihua

13Por inu xomopreparérucod
para lo que tli nenquechihuasque.
Xenemeco cuale, hua xeccheaco
cuale tiefavur Deus tli
nemiechmacasque cudc niexihuas
Jesucristo. 1 Xeyeco quiename
tiepelhua tli tlaneltocaneme.
Ayecmo xenemeco quiename
pa nieca tiempo cudc ayemo
nenquemateya tietlajtultzi
Deus, hua sa nenquechihuaya tli
nenquenejnequeya. ®Pero 6x6 pa
noche tli nenquechihua xeyeco
xeyecteque, quiename yejuatzi
0que onemiechnutzque iloac yectec.
16pues tlajcuelulpanca: “Xeyeco
xeyecteque, porque naja neyectec”.

17Hua yejuatzi 6que nentiecuitea

“toTajtzi”, yejuatzi tlajuscoruro

san quiene itlachihual tlocatl,
hua amo tlachecuaejtalo. Por

inu ma xetiemabelicO pa

noche tunalte de nemonemeles
neco ipan tloltecpactle.

18pues nenquemajmate que Deus
onemiechcujque para ma ayecmo
xenemeco inu nemelestle que
amo quepea proviecho, quiename
onenquetzecojque de nemototajua.
Amo otiechcujque ca oro nimpor
ca plota, pues inu sosantle
tlames. 1°Cache otiechcujque ca
yestle tli otiecostdro lalebes, ca
yestle quiename iyeso de sente
calnielojconetzi intiero cuale,
hua sin niontle tli quepoloa.
Quejtusneque, otiechcujque ca
tieyesojtzi Cristo. 20Yejuatzi
quematilodya desde ca opie
tloltecpactle que mecoasqueya

topampa, pero hasta 6x0, ipa
itlamejyo tunalte, oneniextiluco
para tejua. 21 Tejua por yejuatzi
toneltoca ca Deus, 6que
tieyulebitiluc de intz6l6 mimejque,
hua otiemacuc tietlaniexteles.
Ejqueu oquechijque para ma
toneltocaco tieca Deus hua ma
tetiechixtaco yejuatzi hua amo
ocsente.

22pyes ye nenqueneltoca de
lo que tlin meldhuac, hua de
inu maniera nenquechepdjque
nemoodlma. Ejqueu
nemotlasojtlasque de mel6huac

entre nemejua tli nenicnijte nencate.

Por inu, xomotlasojtlaco lalebes ca
noche nemoyulo. 22Pues nemejua
ye onentlOocatque ocsajpa. Amo
solamiente nentlocatque de sOsantle
tli sa tlame hua meque, tlocamo
nentlocatque de tietlajtultzi Deus,
tli neme hua ayec tlame. 24Porque
tlajcuelulpanca:
Noche giente cajcate quiename
xebetl,
hua noche inchecohuales
quiename ixucheyo xebetl.
25 Xebetl huajhudque, ixucheyo
chayobe,
pero tietlajtultzi Tlocatzintle
bejcobes semejcac.

Hua inu tietlajtultzi de tli
tlajtlajtoa icaca inu tlajtule de cuale
tlamachestelestle tli onenquecajque.

Por inu, xejcohuaco

tlacajcayohuaquelestle
hua noche ocseque sosantle tli
amo cuale. Amo xeyeco de ume
nemoxoyac, hua amo xomoxicucg,
hua xejcohuaco noche tlajtulme
tli amo cuale. 2Cache xeyeco
quieme pelantzetzi tli quemach

otlocatque. Xequeliebico lalebes
tietlajtultzi Deus, tli amo quepea
niontle tli tlacajcaychua hasta
cone momoquextis. Yaja icaca
quiename nochaja lieche cuale tli
lalebes queliebea pelantzetzi. Pues
por medio de tietlajtultzi cuale
mobepohuas nemodlma. Pues

ye nenquematque que cuale iloac
Tlocatzintle.

Cristo iloac quieme sente tietetu tli neme

4Yejuatzi iloac quieme sente tietetu
tli neme, tli giente de melchuac
oquetlabielcojque, pero Deus
quixpejpenque, hua para yejuatzi
lalebes balierebe. Hua cudc tejua
topachoa tietlac Tlocatzintle, Stejua
nuyejque tecate quiename teme tli
tenentecate, tli Deus tiechtlolilo ipa
tepontle de sente teocale espiritual.
Nuyejque tiechchihualtilo ma teyeco
tetieteopexcotzetzihua yecteque,
para ma tetlabentlolico de inu bentle
espiritual tli Deus cuale queselisque por
Jesucristo. 6Pues tlajcuelulpanca:
Xequejtaco: naja nectlolis ipa Sién
sente tietetu de esquiniero tli
naja nequexpejpe, tli lalebes
balierebe,
hua 6que moneltoca ca yaja
ayec mopejpinojtis.
"Para tejua tli toneltoca inu tietetu
lalebes balierebe, pero para niecate
tli amo moneltoca mocumpliroa ini
nonca tli tlajcuelulpanca:
Inu tietetu tli calchihuaneme
oquetlabielcdjque,
yaja mismo inu tietetu 6xo
omochihuaco esquiniero
principal.
8Nuyejque mocumpliroa tli
tlajcuelulpanca ejqueyi:

Tietetu tli ica moteputlamejque,
hua tietebiebentzi tli
quenchihualtea ma betzeco.
Pues niecate tli amo moneltoca
moteputlamea por que amo
queneltoca cuale tlajtule. Pos
para inu quentldlejque Deus,
para ma moteputlamico. ®Pero
tejua tecate tegiente tli Deus
tiechixpejpenque, tecate sente
grupo de tetieteopexcotzetzihua
de yejuatzi 6que iloac torey.
Tecate sente nacién yectec, sente
puieblo tli tetiehu6xcahua
Deus, para ma totech niese
tiechecohuales. Pues yejuatzi
tiechnutzque para ma tequisaco
de ijtec tlajtlayohuaquelestle hua
ma tecalaqueco ipa tietlaniexteles
tli lalebes cuale. 19Pa nieca
tiempo amo sa de sie puieblo
teyejyeya, pero 6x0 tonochtie tecate
tetiepuieblo de Deus. Oyeya ayemo
tiechecnuejtalodya Deus, pero 6x6
ye otiechmacaque tieicnuejteles.

Ma toportorucé cuale por
tiepampa Tlocatzintle

11 Notlasojcoicnihua,
nemiechtlotlajtea, siendo que
nencate nenestranjieros hua amo
de neco tloltecpactle nencate,
xomoxeluco de sosantle tli amo
cuale tli queliebea tonacayo. Ini
noncate sésantle cate encuntra
todlma. 12Xomoportoérucd cuale
intzolo tloltecpactloca, para que
cudc quetiemoa canajyetla para
nemiechtieelfisque quiename
tlo nenyejyene nentloca amo
nencualteque, cache quejtasque
nemotlachihual tlin cuale, hua
tieyectieniehuasque Deus ipan

1 Piero 2

tunale cudc yejuatzi neniextilus ca
yejua.

13Xomosujetoruco tiepampa
Tlocatzintle ca noche tlajtoonejme
tli quentlolea tloltecpactloca.
Xomosujetéruco ca inu emperador
0 noso rey, tli quepea cache meyac
checohualestle que ocseque, *hua
nuyejque ca cubernadurte. Pues inu
rey quentldlea cubernadurte para
ma quencastecoruco niecate tloca
tli amo cualteque, hua nuyejque
para ma quenyectieniehuaco
niecate tli quechihua tlin cuale.
15Porque ini nonca icaca lo que tli
quenequihua Deus, que inu niecate
tuntojte que amo tli quemajmate
ma xequencamatzacuaco ca
nemotlachihual cuale tli yejua
quejtasque.

16Nencate nenlibres, pero amo
xequejtucod que “Ye tecate telibres;
hua por inu cuale tecchihuasque
tlin amo cuale”. Cache
xomoportorucd quieme esclavos
de Deus. 17 Xequenrespetoruco
innochtie. Xequentlasojtlaco
tocnihua. Xetiemabelico Deus.
Xecrespetoruco inu emperador.

Cristo tiechmacatiejque sente
ejiemplo de quiene ma tecsufriruco

18Nemejua tli nenquentequepanoa,
xequenneltocaco nemopatrones
ca noche respieto. Amo sa
xequenneltocaco tlin cualtientl6ca,
tlocamo nuyejque niecate tli
amo cuale nemiechtratoroa.
19Pues ini nonca icaca cuale, tlo
canajyeca quexicus sufrimientos
tli amo quenmeresieroa, ipampa
quemate que Deus iloac itlac.
20Pyes t16 nemejua nenquechihua

canajyetla amo cuale, hua por

inu nemiechcastecoroa, hua
nenquexicoa, ¢tli proviecho
nenquepea? Pero tlo

nenquechihua tlin cuale, hua
giente nemiechchibelea tlin amo
cuale, hua nenquexicoa, ini nénca
quecualejtalo Deus. 21Pues para ini
nonca Deus onemiechnutzque, para
ma xecchihuaco cuale hua para
ma xecsufriruco. Porque nuyejque
Cristo oquesufrirojque nemopampa,
hua onemiechmacatiejque sente
ejiemplo, para ma xecchihuaco
quiename yejuatzi oquechijque.
22Yejuatzi ayec otlajtlaculuc,

hua ayec otlacajcayohualuc.
23Cubc tiepopocaque yejuatzi

amo quencuepeliluc; cudc
quesufrirurodya, amo
quentlacaquitejque, tlocamo

cache nemoctiluc tieca Deus,

oque tlayecjuscoruro quiene ca
conbenierebe. 24Cristo mismo
oquetlaxtlojque por totlajtlacul ipa
tiecuierpo ipan coruscuabetl, para
que tejua ma ayecmo tetlajtlacuco,
quiename sente mejque ayecmo
tlajtlacoa, hua para ma tenemeco
ca yectelestle. 25Pues tejua pa
nieca tiempo otoxelotdya quiename
calnielojte, pero ye otocuejque
tieca Cristo, oque iloac quiename
calnielojpexque tli quixutilo
todlma.

Quiene ma tenemeco tli tecpejpea
tonémec noso tosohua
Ejqueu nuyejque nemejua,
sohuame, xomosujetorucod
ca nemonajnomecua. Ejqueu
tl6 canajyeca inomec de sente
de nemejua amo queneltoca

tietlajtultzi Deus, cuale moneltocas
ipampa quejtas itlachihual de
isohua, mOosque amo quecaque
tlajtule. 2Pues quejtas quiene
moportoroa isohua yectec
hua ca respieto. 3Hua cuéc
nemoyecchejchihua, majcamo
iye de sOsantle quiename
teposcuajme hua oniyojte
pateyojque quiename de oro, o
noso de nemotlaquie lalebes
pateyo, o noso nemoxoniepalfisque
para nemochamohuasque. Pues
noche inu sosantle sa niese ca
pane. “Cache cuale, nemojtecopa
xomoyecchejchihuaco ipa nemoyulo,
ca inu sosantle tlin cuale hua tli
amo tlame, de que nenyesque cuale
hua amo nemomosebisque. Pues
para Deus lalebes cudcualtzi hua
balierebe lalebes ini nénca sésantle.
5Pues ipa nieca tiempo ejqueu
moyecchejchijque inu sohuame
yecteque, tli omOmochixtaya ca
Deus. Pues yejua omosujetorojque
ca innajnémecua. éPor ejiemplo,
Sara oqueneltocac inomec,
Abraham, hua oquejtodya
“Tlocatzintle” cudc quenutzaya. Hua
nemejua nenyesque quiename yaja,
tlo nenquechihuasque tlin cuale
hua amo nemomajtisque de niontle.
"Nuyejque ejqueu nemejua, tloca,
xecmatecd nenquecomprendierusque
de nemosojsohuchud, hua
xequentratOruco cuale ca respieto.
Pues sohuatl amo icaca checéhuac
quiename tlocatl, hua nuyejque
yejua sohuame quepea inu
nemelestle tli Deus tiechmacaque,
quiename nenquepea nemejua. T16
ejqueu nenquechihuasque, niontle
quetzacuelis nemotlajtlotlajteles.

Cuale tocnupel tl6 tecsufriroa
por tecchijteca tlin cuale

80x0, xeyecd de acuierdo
nemonochtie. Xecmachelicé lo
que tli nemocnihua quemachelea,
hua xequentlasojtlaco. Hua
xomotldocoltico tlo canajyetla
impa mochijteca. °Cudc giente
nemiechchibelea tlin amo cuale,
amo xequencuepelico ca tli amo
cuale. Cudc nemiechpépdca, amo
xequencuepelico lo mismo; cache
cuale xequenbendesiruco. Pues
para inu otiechnutzque Deus, para
tecselisque tiebendeseyu. 19Pues:
Oque queneque nemes ca
poquelestle
hua queneque nemes ipa tunalte
cuajcuale,
ma quemalfe icamac para
majcamo quejto tli amo cuale,
hua inenepil majcamo
tlacajcayohua.
11 Ma monencuaxelo de tli amo
cuale,
ma quechihua tlin cuale.
Ma seme quetiemojta siebelestle
ca innochtie,
hua cone ye queniexte ma
quetoca.
12 Porque Tlocatzintle impa
quejtalo yecteque,
hua quecaquihua intlotlajteles.
Pero iloac incuntra de niecate
tli quechihua tli amo cuale.
13Hua t16 nemodedicoroa
nenquechihuasque tlin cuale, ¢6que
nemiechchibelis amo cuale? 4Pero
mos cana nenquesufrirusque
ipampa nenquechihua tlin cuale,
pero cuale nemocnupel. Hua
amo xomomajtico de lo que

1 Piero 3

tli yejua quenmajtea, nimpor
amo xomotequepachuco. 15Pero
xetieteochihuaco toTlocatzintle
Cristo ipa nemoyulo. Hua

seme xeyecoO listos para
nentlanénquelisque cudc yeca
nemiechtlajtlanea quiene
nenquepea inu nemochealestle.
Hua amo xetlanonquelico ca
chamobelestle tlocamo ca cuale hua
ca respieto. 6Xenemec6 cuale para
que amo nenquepeasque niontle
tli nemiechpingjtis ipa nemoyulo,
para que niecate tli nemoca
tlajtoa pinohuasque de intlajtul
porque innochtie quematesque
que nemonemeles tieca Cristo ica
cuale. 1" Pues tl6 Deus quenequihua
ma tecsufriruco por lo que tlin
cuale tecchijque, cache cuale ma
ejqueu iye. Pero majcamo iye que
tecsufrirusque por canajyetla tli
amo cuale otecchijque. 18Porque
Cristo nuyejque oquesufriro
tiecoco ipampa tlajtlacule.
Modsque yejuatzi iloac yectec,
omecoac nemopampa nemejua
tli amo nenyejyeya nenyecteque,
para onemiechpachojque tieca
Deus. Omec tiecuierpo, pero
oyulebihuac por tieespiritu. 1°Ca
tieespiritu nuyejque obiloac hua
oquennunutzque inu niecate
espiritus tli tzajtzactaya. 20Yejua
cate tli pa nieca tiempo cuoc
nemeya Noé, amo tieneltocaque
Deus. Amo tieneltocaque mosque
yejuatzi quenchealodya lalebes,
ipa noche inu tiempo cudc

Noé quechejchijtaya inu 6rca
noso borcobiebe. Sa quiesquete
gientes, sa checuieye gientes
momoquextejque ijtec inu orca ipa

otzintle. 21Ejqueu tomoquextea
tejua ca otzintle, quejtusneque cudc
tocudtiequea. Amo tomoquextea
ipampa tajoltea cudc tocudtiequea,
tlocamo ipampa tetietlajtlanelea
Deus ma quechepohuaco toyulo
ipampa oyulebihuac Cristo, para
que ejqueu totlajtlacul ayecmo
tiechpejpingijtis. 22 Yejuatzi Cristo
ye otlejcoac elfecac, hua iloac

ca tiemdyecmo Deus, hua noche
ongeles hua noche espiritus

tli quepejpea checohualestle
tieneltoca.

Ma tequenpaliebico tocnihua ca inu
beletelestle tli Deus tiechmacalo

Por inu, siendo que Cristo

oquesufrirojque ipa tiecuierpo,
xecpensOrucO nemejua quiename
yejuatzi oquepensorojque; pues
0que ye oquesufriro ipa icuierpo
ayecmo tlajtlacus. 2De inu maniera
ipa nonca tiempo tli polebe de
tonemeles majcamo xenemeco
quiename queneque tonacayo,
tlocamo quiename quenequihua
Deus. 2Pues ipa inu tiempo tli
ye opanuc ye nenquechijque
meyac inu sosantle tli quecualejta
quechihuasque tloltecpactloca.
Nennemeya quieme bisiosos, hua
nenqueliebidya s6santle amo cuale.
Nenyejyeya nentlohudncotzetzi,
hua nenquecualejtaya elfeme
cone chajchalone lalebes. Hua
nencojconiya lalebes, hua
nenquenteochihuaya ixniehualojme,
que amo conbenierebe 6que
quechihuas. #Niecate giente
quetietzObea que nemejua ayecmo
nenqueneque nenydsque ca
yejua para nenquechihuasque

noche inu sosantle amo cuale,
hua nemiechp6poca. SPero
yejua quetiemacasque cuienta
ca yejuatzi oque iloac listo para
tlajuscorusque inca innochtie
gientes. Pues quenjuscorusque
tli neme hua nuyejque tli ye
omejmejque. 8Pues niecate tli
ye omejmejque oquecajque inu
cuale tlamachestelestle, para
que ejqueu ma neme inespiritu,
quiename nemoa Deus, mosque
omec incuierpo quiename meque
incuierpo de noche giente. Pues
Deus oquejtojque ma ejqueu iye.
"Pero itlamejyo noche sosantle ye
aseteca. Por inu, xecyecpensoruco
nemejua, hua xomodedicorucé ca
nemotlétlajteles. 8Cache de noche
sosantle, xomotlasojtlaco lalebes
entre nemejua, pues tlasojtelestle
quepojpoloa meyac tlajtlacule.
9Xomocalutico entre nemejua sin
que nemoquejorusque. 10Cora
sente de nemejua ma quenpaliebe
icnihua ca inu beletelestle tli
oquesele de Deus. Quiename sente
encargodo que cuale quexiexeloa
iteque, nemejua xecusoruco
cuale inu beletelesme tli Deus
nemiechmacaque cara sente de
nemejua. 1 Cude tlanunutzas
yeca de nemejua, itlajtulhua ma
yecO quieme tietlajtultzi Deus.
Cudc canajyeca tlapaliebis, ma
quechihua ca inu chec6hualestle
tli Deus quetiemacalo. Ejqueu ma
quepeaco Deus yectieniebelestle
ipa noche sosantle por medio
de totieJesucristo, 6que
quepealo yectieniebelestle hua
checohualestle nochepa. Ma ejqueu
iye. Amén.

Cuale tocnupel tl6 tiechpopoca
porque tecate de Cristo

12Notlasojcoicnihua, amo
xectiezobicod de inu s6santle
tli nemopa yebitz, tli
nenquesufrirusque para ma niese
que ica cuale nemoneltoqueles.
Amo xecpensoruco que yaja
tietzobetl. 13Cache xepajpdquecod
porque nenquesufrirojtecate
lo mismo que oquesufrirojque
Cristo, hua de inu maniera
nuyejque nemopOctisque hua
nenpajpoquesque lalebes cudc
niexihuas ca tlaniextelestle.
14T16 giente nemiechpopoca
ipampa nencate de Cristo, cuale
nemocnupel, pues yejuatzi
Espiritu de Deus, 6que quepealo
tlaniextelestle, iloac nemotlac.
15Cubc yeca de nemejua
quesufriroa, majcamo iye porque
otlamecte o noso otlachtec, o noso
oquechi tli amo cuale, o noso
omocalacte ipa asuntos de ocseque
giente. 16Pero t16 canajyeca
quesufriroa ipampa icaca cristiano,
majcamo quepindhua, cache ma
tiechamohua Deus ipampa icaca
cristiano porque moneltoca tieca
Cristo.

17Pues ye oasec tiempo de
que Deus ye quepiehualtisque
tlajuscorurus, hua cachto
tiechjuscorusque tejua tli tecate
de tiefamilia. Pero tl6 ejqueu
quepiehualtilo tlajuscéruro ca
tejua, ¢quiene iyes intlamejyo de
niecate tli amo queneltoca tiecuale
tlamachesteles de Deus? 18T16

yecteque ca trabgjo
momoquextea,

¢tli noso quenpasorus

tlajtlaculteque hua niecate tli

amo quechihua coso de Deus?
19Por inu, tl6 nenquesufriroa
quiene Deus quenequihua,
xecsequiruco xecchijtaco tlin cuale,
hua xetiemd6ctico nemoolma ca
Deus 0que otiechchejchijque, pues
yejuatzi iloac de confidnza.

Consiejos para tli creyentes

Nemejua tli nencate
nenbiebentztzi entre creyentes,

nemiechtlajtulmacas. Pues naja
nuyejque nebiebentzi, hua naja
onequejtac quiene quesufrirojque
Cristo. Hua naja nuyejque quieme
nemejua necpeas porte ipa
tietlaniexteles Deus tli tiechejtetisque
sotiepa. 2Xequenmixutico tiegiente
de Deus. Xequentlachilejtaco quieme
tlo nenyene nencalnielojpexque de
tiecalnielojua Deus. Amo xecpensoruco
que yeca nemiechchihualtea ca fuiersa
ma xecchihuaco inu tequetl, cache
xecchihuac6 porque nemejua ejqueu
nenquenejneque nenquechihuasque.
Xecchihuaco quiename Deus
quenequihua. Xecchihuaco ca
poquelestle. Amo xecchihuaco para
nenquetlonisque tomi, 3nimpor amo
xecchihuaco quiename tl6 yejyene
nemohudxcahua inu creyentes tli
nenquemixutea. Cache cuale xeyeco
nenejiemplos para que yejua cuale
quechihuasque quieme nemejua
nenquechihua. Entunses cube
niexihuas 6que cache bieyetzintle
calnielojpexque iloac, nenqueselisque
sente coruna de tlaniextelestle, tli amo
tlames nimpor amo pelines.

5Nuyejque ejqueu nemejua
tli ayemo nenbiebentzetzi, ma

xomosujetoruco ca biebentzetzi.
Hua nemonochtie nemejua
xomopichaquicO entre nemejua
mismo, para nemopaliebisque entre
nemejua. Pues:

Deus neoponieruro ca niecate tli

mochajchamohua,
pero quenmacalo tiefavur ca
niecate tli mopichaquea.
6Por inu xomopichaquico tieixtla
Deus, 6que ca checohualestle
tequetihua totz616. Hua yejuatzi
nemiechchamohuasque cuoc
conbenierebes. "Hua xejchuaco
noche nemotequepachul tieca Deus,
pues yejuatzi nemiechtlachililo.
8Xecyecpensoruco hua

xomotlachilico lalebes, porque
inu nieca nemocontrorio, inu
Dioblo, yajteneme quiename sente
leyu tiemajte tli tzajtzeteneme
hua quetiemojteneme 6quenu
yaja quecuos. °Xomocuajpetzucod
cuntra yaja, hua xomochecoéhuaco
ca nemoneltoqueles, pues
nenquemajmate que pa
ocseque portes de tloltecpactle
nemocnihua quesufrirojtecate
igudl quiename nemejua nuyejque.
10Deus, 6que quetiemacalo
tiefavur, 6que nemiechnutzque
para nenquepeasque porte

de tietlaniexteles tieca Cristo,
yejuatzi, sotiepa de cudc ye
nenquesufrirojque tepetzi, ye
nemiechcohuasque intiero
yecteque de nemonemeles, hua
nemiechcuajpetzusque hua
nemiechchecohualus. 1! Yejuatzi ma
quepeaco checohualestle nochepa.
Ma ejqueu iye. Amén.

Tlajpalulestle

12Nemiechtitlanelea ini nénca
corta ca Silvano, 0que necpensoroa
que yaja cuale tocni hua icaca de
confionsa. Amo meyactie tlajtulte
nemiechejcuelfea; sa necnequeya
nemiechtlajtulmacas hua
nemiechpubeles que yaja ini nénca
icaca de melohuac lo que tli Deus
otiechmacaque. Xomocuajpetzuco
ipa ini nonca machestelestle.

13[nu grupo de creyentes tli
cate neco Babilonia, 6que Deus
nuyejque oquennutzque, yejua
nemiechtlajpaloa. Nuyejque
nemiechtlajpaloa Morcos,
O0que icaca quiename noconie.
14Xomopetzuco ca tlasojtelestle
cudc nemotlajpaloa.

Nemonochtie tli nencate
tieca Cristo ma xecpeaco
neyulsiebelestle.

